
                   Nuuk,  27.01. 2016 

 

Inatsisartut suleriaasiat § 37 malillugu, immikkoortoq 1 naapertorlugu matumuuna 

Naalakkersuisunut apeqqut imaattoq saqqummiuppara: 

(inatsisartunut ilaasortaq Anthon Frederiksen, Partii Naleraq) 

 

Naalakkersuisunut apeqqutit: 

1. Nunatta ilaani qimmeqarfiusuni qimmit ilai qimmit nappaataanik 

napparsimasut qanoq ilillugit Naalakkersuisuniit piaarnerpaamik 

iliuuseqarfigineqarniarpat ? 

2. Qimminik piginnittut taarsiffigineqarnissaminnut qanoq periarfissaqarpat ? 

3. Naalakkersuisut qimmit nappaataannut akiuussutissanik kapuuinernut 

tunngasunik qanoq malinnaatinneqarpat ? 

4. Qimminik napparsimalersitsinnginnissaq anguniarlugu nakkutilliineq qanoq 

ingerlanneqartarpa ? 

 

Tunngavilersuut: 

Nunatta avannaani qimmeq inuussutissarsiornermut suli assorujussuaq pingaaruteqarpoq. 

Maannamut tusagassiuutaannartigut paasivarput, nunatta avannaata ilaani qimmit qimuttut 

arlallit qimmit nappaataannik napparsimallutik toqoreersimasut. Aamma paasivarput nersutit 

nakorsaqarniarnikkut avannaani ajornartorsiuteqartoqartoq, kiisalu qimmit nappaataannut 

akiuussutissamik kapuuinermut kapuutissanullu tunngasut aamma ajornartorsiutaasut.  

Paasisavullu naapertorlugit qimmeqarfiit ilaanni nersutinut nakorsaatissat ukioq kingullerli 

iluatsitsiffiunngitsumik ujartorneqartarsimangaluartut. 

Nalunngilarput nunatta kujataani savaatillit inuussutissarsiornikkut ajornartooraangata 

nunatta karsiannit ikiorserneqartartut, taamaammat aamma avannaani qimuttunik qimmillit 

qimmit nappaataanik ajutoortillugit ikiorserneqarsinnaasariaqarput.  



2 
 

Apeqqutit ullut suliffiit qulit qaangiutsinnagit akineqarnissaat kissaatingaara.  

 

  


